
საქართველოს შრომის, ჯანმრთელობისა და სოციალური დაცვის მინისტრის       
ბრძანება №31/ნ

2008 წლის 18 იანვარი 
ქ. თბილისი

,,განსაკუთრებულ პირობებში (სტიქიური უბედურება, მოსახლეობის მასობრივად დაზიანება, ეპიდემია, იშვიათი დაავადება), ჰუმანიტარული მიზნით ან გადაუდებელი სახელმწიფო ინტერესების არსებობის შემთხვევაში არარეგისტრირებული სამკურნალო საშუალებების საქართველოს ტერიტორიაზე შემოტანისა და გამოყენების თაობაზე დასკვნის მომზადების მიზნით კომისიის შექმნისა და ამ მედიკამენტების შემოტანის წესის დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის             2005 წლის   3 აგვისტოს №203/ნ ბრძანებაში ცვლილებების შეტანის შესახებ

,,ნორმატიული აქტების შესახებ“ საქართველოს კანონის 36-ე მუხლის შესაბამისად, ვბრძანებ:
მუხლი 1. ,,განსაკუთრებულ პირობებში (სტიქიური უბედურება, მოსახლეობის მასობრივად დაზიანება, ეპიდემია, იშვიათი დაავადება), ჰუმანიტარული მიზნით ან გადაუდებელი სახელმწიფო ინტერესების არსებობის შემთხვევაში არარეგისტრირებული სამკურნალო საშუალებების საქართველოს ტერიტორიაზე შემოტანისა და გამოყენების თაობაზე დასკვნის მომზადების მიზნით კომისიის შექმნისა და ამ მედიკამენტების შემოტანის წესის დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2005 წლის 3 აგვისტოს №203/ნ ბრძანებით (სსმ III, №91; 03.08.2005წ.; მუხლი 1036) დამტკიცებული წესის მე-2 მუხლის მე-6 და მე-7 პუნქტები ჩამოყალიბდეს შემდეგი რედაქციით:

,,6. ჯანმრთელობის დაცვის დეპარტამენტი უზრუნველყოფს ამ მუხლის მე-5 პუნქტში აღნიშნული დოკუმენტაციის განხილვას და შუალედურ დასკვნასთან ერთად მათ გადაცემას შუალედური დასკვნისათვის (წინადადებები თავისი ფუნქციური კომპეტენციის გათვალისწინებით) სამინისტროს მმართველობის სფეროში შემავალი სახელმწიფო საქვეუწყებო დაწესებულებისთვის – სამედიცინო საქმიანობის სახელმწიფო რეგულირების სააგენტოსთვის (შემდგომში – სააგენტო) 10 დღის ვადაში.

7. კომისია დოკუმენტების განხილვას (სამკურნალო საშუალების ვარგისიანობის ვადების გათვალისწინებით) და საბოლოო დასკვნის მომზადებას უზრუნველყოფს მისთვის სააგენტოდან დოკუმენტების წარდგენიდან გონივრულ ვადაში“.

მუხლი 2. ბრძანება ამოქმედდეს 2008 წლის 1 თებერვლიდან.

დ. ტყეშელაშვილი

